
				এই পাতাটির মুদ্রণ সংশোধন করা প্রয়োজন। 
কঁাসার গেলাস দিয়া বিদায় করিলেন, তখন ধন্য ধন্য পড়িয়া
(कल्ल ।
এমন কি, পথে আসিতে অনেকেই দেশের এবং দশের কল্যাণের নিমিত্ত কামনা করিতে লাগিলেন, এমন সব যারা বড়লোক, তাদের বাড়িতে বাড়িতে, মাসে মাসে এমন সব সদনুষ্ঠানের আয়োজন হয়
न (कन !
কিন্তু যাক। মহত্ত্বের কাহিনী আমাদের অনেক আছে। যুগে যুগে সঞ্চিত হইয়া প্ৰায় প্রত্যেক পল্লীবাসীর দ্বারেই স্তপোকার হইয়া উঠিয়াছে। এই দক্ষিণ বঙ্গের অনেক পল্লীতে অনেকদিন ঘুরিয়া গৌরব করিবার মত অনেক বড় বড় ব্যাপার প্রত্যক্ষ করিয়াছি। চরিত্রেই বল, ধর্মেই বল, সমাজেই বল, আর বিদ্যাতেই বল, শিক্ষা একেবারেই পুরা হইয়া আছে ; এখন শুধু ইংরাজকে কষিয়া গালিগালাজ করিতে পারিলেই দেশটা উদ্ধার হইয়া যায় ।
বৎসর খানেক গত হইয়াছে । মশার কামড় আর সহ্য করিতে না পারিয়া সবেমাত্ৰ সন্ন্যাসীগিরিতে ইস্তফা দিয়া ঘরে ফিরিয়াছি। একদিন দুপুরবেলা ক্রোশ-দুই দূরের মাল পাড়ার ভিতর দিয়া চলিয়াছি, হঠাৎ দেখি, একটা কুটীরের দ্বারে বসিয়া মৃত্যুঞ্জয় । তার মাথায় গেরুয়া রঙের পাগড়ি, বড় বড় দাড়ি চুল, গলায় রুদ্ৰাক্ষ ও পুতির মালা-কে বলিবে এ আমাদের সেই মৃত্যুঞ্জয় । কায়স্থের ছেলে একটা বছরের মধ্যেই জাত দিয়া একেবারে পুরাদস্তুর সাপুড়ে হইয়া গেছে। মানুষ কত শীঘ্ৰ যে তাহার চৌদ্ধ পুরুষের জাতটা বিসর্জন দিয়া আর একটা জাত হইয়া উঠিতে পারে, সে এক আশ্চৰ্য ব্যাপার । ব্ৰাহ্মণের ছেলে মেথরানী বিবাহ করিয়া মেথৱ হইয়া গেছে এবং তাহদের ব্যবসা অবলম্বন করিয়াছে, এ বোধ করি আপনারা সবাই শুনিয়াছেন । আমি • সদব্ৰাহ্মণের ছেলেকে এন্টান্স পাস করার পরেও ডোমের মেয়ে বিবাহ করিয়া ডোম হইতে

